SHPALLJE PËR SHPREHJE INTERESI

Angazhimi i një Eksperti Ligjor për Hartimin e Akteve Nënligjore për Zbatimin e Ligjit për Disenjot Industriale në Republikën e Shqipërisë

Drejtoria e Përgjithshme e Pronësisë Industriale (DPPI), në kuadër të projektit EU4IP – Strengthening Intellectual Property Rights in the Western Balkans and the Republic of Moldova, financuar nga Bashkimi Evropian dhe zbatuar nga Zyra e Bashkimit Evropian për Pronësinë Intelektuale (EUIPO), fton ekspertë vendas të kualifikuar të shprehin interesin për ofrimin e asistencës teknike në hartimin e akteve nënligjore dhe forcimin e kuadrit të zbatimit të legjislacionit për disenjot industriale në Republikën e Shqipërisë.

Kjo veprimtari synon mbështetjen e procesit të përafrimit të legjislacionit shqiptar me acquis-in e Bashkimit Evropian në fushën e pronësisë industriale, në kuadër të procesit të integrimit evropian dhe negociatave për Kapitullin 7 – E Drejta e Pronësisë Intelektuale.

Qëllimi i Angazhimit

Eksperti do të mbështesë DPPI-në në analizimin e kuadrit ekzistues ligjor dhe administrativ për disenjot industriale, harmonizimin e tij me legjislacionin dhe praktikat e Bashkimit Evropian, si dhe në hartimin e akteve nënligjore të nevojshme për zbatimin efektiv të Ligjit për Disenjot Industriale.

Detyrat dhe Përgjegjësitë Kryesore

Eksperti do të jetë përgjegjës për:

      1.    Analizimin e legjislacionit aktual shqiptar dhe kuadrit nënligjor në fushën e disenjove industriale.
      2.    Kryerjen e një analize krahasuese ndërmjet legjislacionit shqiptar dhe acquis të Bashkimit Evropian në fushën e disenjove industriale, duke përfshirë:
      •     Rregulloren (EC) Nr. 6/2002 për Disenjot Komunitare;
      •     Direktivën 98/71/EC për mbrojtjen ligjore të disenjove;
      •     Paketën e reformës së disenjove të Bashkimit Evropian të vitit 2024;
      •     Udhëzimet dhe praktikat relevante të EUIPO.
      3.    Përgatitjen e tabelës së përputhshmërisë (Table of Concordance) dhe identifikimin e dispozitave që kërkojnë harmonizim ose plotësim.
      4.    Hartimin e projekt-akteve nënligjore për zbatimin e Ligjit për Disenjot Industriale, përfshirë procedurat administrative që lidhen me:
      •     paraqitjen e aplikimeve;
      •     shqyrtimin formal dhe administrativ;
      •     publikimin;
      •     regjistrimin;
      •     rinovimin e të drejtave;
      •     transferimin dhe licencimin e disenjove;
      •     ndryshimet në regjistër;
      •     anulimin dhe shfuqizimin e regjistrimeve;
      •     procedurat e ankimit;
      •     si dhe çdo procedurë tjetër të nevojshme për zbatimin e ligjit.
      5.    Hartimin e formularëve standardë, modeleve procedurale dhe udhëzimeve administrative që mundësojnë zbatimin praktik të akteve nënligjore.
      6.    Zhvillimin e konsultimeve teknike me DPPI-në dhe institucionet e tjera relevante për diskutimin dhe finalizimin e draft-akteve.
      7.    Pjesëmarrjen në takime teknike, seminare dhe sesione konsultimi me palët e interesuara dhe prezantimin e gjetjeve dhe rekomandimeve.
      8.    Identifikimin e masave administrative dhe procedurale për përmirësimin e praktikave të regjistrimit, shqyrtimit dhe mbrojtjes së disenjove industriale në Shqipëri.
      9.    Përgatitjen dhe dorëzimin e dokumentacionit dhe raporteve të kërkuara gjatë zbatimit të aktivitetit.

Produktet e Pritshme (Deliverables)

Eksperti do të dorëzojë:

      •     Metodologjinë e punës dhe planin e veprimit;
      •     Analizën krahasuese ligjore dhe tabelën e përputhshmërisë;
      •     Draftet e akteve nënligjore për zbatimin e Ligjit për Disenjot Industriale;
      •     Raportin ndërmjetës me gjetjet dhe rekomandimet;
      •     Raportin përfundimtar që përmbledh procesin e punës, rekomandimet dhe dokumentacionin mbështetës.

Kriteret e Kualifikimit

Kandidatët duhet të plotësojnë kriteret e mëposhtme:

      •     Diplomë universitare në Drejtësi ose fushë të ngjashme;
      •     Minimumi 10 (dhjetë) vite përvojë profesionale në fushën e pronësisë intelektuale;
      •     Njohuri të thelluara mbi legjislacionin shqiptar dhe atë të Bashkimit Evropian në fushën e pronësisë industriale, veçanërisht për disenjot industriale;
      •     Përvojë e provuar në hartimin dhe analizimin e legjislacionit dhe akteve nënligjore;
      •     Njohuri shumë të mira të gjuhës angleze, me shkrim dhe në komunikim;
      •     Aftësi të shkëlqyera analitike, hartimi raportesh dhe koordinimi institucional.

Përvoja me organizata ndërkombëtare, projekte të financuara nga Bashkimi Evropian, EUIPO, WIPO ose institucione homologe do të konsiderohet avantazh.

Dokumentacioni i Aplikimit

Kandidatët e interesuar duhet të paraqesin:

      1.    Curriculum Vitae (CV) të detajuar në gjuhën shqipe ose angleze;
      2.    Një ofertë teknike të shkurtër që përshkruan metodologjinë e propozuar dhe planin e realizimit të detyrës;
      3.    Ofertën financiare në euro (EUR);
      4.    Dokumentacion mbështetës që dëshmon përvojën profesionale të deklaruar.

Afati dhe Mënyra e Aplikimit

Dokumentacioni i aplikimit duhet të dërgohet në format elektronik në adresën e emailit:

Info@dppi.gov.al

Afati i fundit për aplikim: 5 qershor

Vetëm kandidatët që plotësojnë kriteret e përcaktuara do të ftohen për fazat e mëtejshme të vlerësimit.



